
Buenas, guåhu si Ned Pablo. Esta bai sångan na hunggan hu suppotte enao na 
resolution... ni pon kontra, ya munga pumåra pon kontra i US District Court yan 
maseha håyi ni para u kinentra hit put para u ma na'libiånu siha kontra hita. Hita 
taotao tåno'. Hita i dueñon este... i Chamoru... Ya fuera di enao, ti hita na maisa 
manmalago' para u ma... achihet ya para u fanagotte kånnai. I Chamoron Notte 
Mariånas maninteres. Ombres kada diha, kada minutu, sigi ha' humåhalom i 
Chamoron lågu yan i Chamoron Notte Mariånas, yan este mågi Guåhan. Sigi ha' 
manma såsangan, in, in supoppotte hao ni håfa bidåda-mu. In suppotte hao put todu 
un chocho'gue na un mimumuyi para i direchu yan irensian i Chamoru guini gi 
guinahå-ta Guåhan. 
 
Estague' si Louis Manglona ha sangångani hu'. "Respe... uh, kon resp... ai Kon respetu 
yan saludu para todu i taotao Guåhan. Fandaña' ya en na'palappa i banderan-miyu 
sa' hami giya Mariånas in supopotta hamyo siento put siento put i direchon-miyu 
nai Manchamoru. Pues fanas... asonsiente kånnai ya gof adahi na u måktos. 
Na'fanmetgot hamyo. Put uttimos, in guaiya hamyo sa' si Yu'os en fangginiha mo'na. 
Ginen Luta, memorias." 
 
Pues ti hita na maisa esta manmalago' i mañe'lu-ta gi iya Notte Mariånas... i 
Chamoron Luta, Tini'an, yan Sa'ipan para u fandaña' ya pa ta kontra. Ta kontra i 
federåles, i US District Court ni maseha håfa para u ma cho'gue ni para u ma åmot hit 
ni i direcho-ta yan i irensiå-ta. Hamyo hu gågagao senadot, kontodu i maga'låhi, yan i 
segundo maga'låhi. Debi di un fandaña' ya un fanagotte kånnai, yan na'siguru na, na 
metgot hamyo. Kana' hu, hu sotta todu i, i fuetså-ku gi nigap sa' ti nahong maigo'-hu, 
sa' duru i fe... federåles ma... ma estototba hu'. Sigi ha' ma tattitiyi hu' gi chalan pat 
maseha månu para bai hånao put, pat månu gaige yu'. Laña' na klåssen taotaotågues. 
Kao magåhet na di... dimåkrasia enao?! Duda hu'! Ti hu hongge esta enao siha. Piot 
put i ma cho'gue enao put i hu såsangan enao håfa i minagåhet?! Ya hu po'lo siha, hu 
plånta siha esta gi edda'. Hinasso-ña na ma... ma plånta hu', åhe'! Siha på'go, ta 
guåddok i edda', ya ta tåtme, ya ta tånom siha påpa' gi edda'. Ta na'... ta håfot siha 
påpa'. Hinasso-ña na para u ma gobietna hit ya para siha para u dinesponi hit i 
Chamoru esta? Ti bai sedi enao. Ya hamyo gi mantakkilo', debi di un ekungok i 
taotao. Piot mismo i Chamoru! Sa' hita, hita i taotao tåno'. Ya esta bai sangåni hamyo 
anggen un nisisita ayudu ginen i taotao, achokka' Chamoru pat ti Manchamoru esta 
meggai manmahongge ni håfa bidå-hu. Bai ågang siha ya bai in sangåni siha ngai'an 
yan månu ni un nisisita ayudu. Bai na'siguru na manggaige guenao yan maseha 
månu. Put håfa, an pon prutehi yan pon difende i kottura yan i lengguåhi, i irensia, i 
hinengge, an i direchu.  
 
Pues esta bai sångan sigi ha', duru i taotao manmañieñiente. Ya masangångani hu' 
todu. Ya esta bai sångan Tydingco-Gatewood, an esta mana'hålom este i... iyo-ta 
resolution ni para bai in kontra hao... Adahi ha sa' ti bai in nanggan åtman. Siempre 
bai in gaige ta'lo guenao gi kanton chålan, gi kanton tåsi, gi otro båndan i kotten-
miyu sa' ben na'... fanna'ekungok hamyo na ti manossitan hit esta! Hågu pon 



ekungok hit! Ti hita i Chamoru, i taotao tåno' bai in ekungok hao esta! Fanpatiki lai 
ni maseha para u sinangåni hit i taotao na ti put, ti nisisiåriu para ta ekungok este. I, i 
lai(n) i ruling-ñiha ni ma doseha. Cho'gue todu ni... gi asiñåt-miyu ni pon kontra este. 
Ya guåhu, bai gaige i fuetsa anggen un nisisita. Bai ågang i taotao. Esta manmakmåta. 
Ya po'lo, ta li'e', kao håfa humuyong-ña este... Anggen mafa'tåya'... Achokka' ti un 
sangåni hu', lao esta siempre in ripåra na ma afa'tåya' hit. Bai in afa'tåya' siha tåtte 
sa' siempre bai in bira hit tåtte guenao. Ya på'go na biåhi hu tungo' na siempre mås 
meggai po fåtto. Hongge, sa' siempre bai sigi ha' bai kuentusi siha gi FaceBook, yan 
maseha i taotao para u sigi po a'akuentos ya ma na'tutungo' hit i håfa i guaha. Eyu 
ha'. 


